
Vayrosa korona  
metirsiyeke cidî ye li ser xelkê Kurdistana Sûriyê

Ebdo Şerîf

Di vê dema dawî de 
rewşa tenduristî 
li Kurdistana 
Sûriyê gelekî 
zehmet bûye, û 
hejmara pêketiyên 
korona li deverên 
me gelekî zêde 

dibin û hêdî hêdî 
rewş ji jêr kontrolê 
derdikeve. Mihemed 
Ehmê wiha li ser 
vê mijarê dibêje: 
Me ji destpêkê 
dengê xwe bilind 
kir û dazanîn ku 

tirsa herî mezin ya 
belavkirina vayrosa 
korona �irokxaneya 
navdewletî ya 
Qamişlo ye, lê ew 
dergehê metirsîdar 
nehatin kontrolkirin 
û xelk bi kêfa xwe 

çûn û hatin dikirin, 
û ev yek bû sedema 
belavbûna zêde ya 
korona li deverên 
me û ev yek jî ji 
berpirsyaretiya 
Partiya Yekîtiya 
Demokratîk PYDê ye 

û divê çareseriyek ji 
vê yekê re bê dîtin. 
Cemal Omer jî wiha 
dibêje, heger hat 
û  rewş bi vî rengî 
berdewam bike dê 
karesatek rasteqîne 
li deverûn me rû 

bide ji ber ku rewşa 
tenduristî xerab e 
û xizmetguzarî jî 
kêm in, hewrwiha 
nexweşxane jî 
gelekî xerab in û 
derman jî buha ye.

Nebûna xizmetguzariyan û belavbûna korona 
li Kurdistana Sûriyê rewş zehmetir dibe

Kurdistan- 
Welat Xidir 

Nebûna 
Xizmetguzariyên 
sereke mîna nan 
û av û elikitrîkê li 
Kurdistana Sûriyê, û 
hebûn û belavbûna 
vayrosa korona rewşa 
welatiyan zehmetir 
kiriye û hêdî hêdî rewş 
berev xerabûnê ve diçe, 
moral û rewşa civakî 
jî têk diçe, lewma 
pêwîste di demeke 
nêzîk de ev rewş were 
çareserkirin û êdî 
xelkê me jiyaneke 
xweş derbas bikin. 
Rojnameya Kurdistan 
xwest ji nêzîk ve rewşa 
xelkê bizane û ka gelo 
rewşa jiyana xwe çawa 
ye.
Li ser vê mijara giring 
û hestiyar ku xelkê 
Kurdistana Sûriyê 
zehmetiya wê dikşînin, 
Jîn Omer wiha behs 
dike, Bi rastî niha li 
Kurdistana Sûriyê, 
welatî di şerekî derûnî 
mezin re derbas dibin, 
û rastî karesatan 
tên ji ber nebûna av, 
nan, elikitrîk û çend 
xizmetguzariyên din 
ku mafên sereke yên 
welatiyan in, lewma 
nabe ev li ser welatiyan 
were qutkirin.Heger 
em behsa nan bikin, 
rêveberiya Partiya 
Yekîtiya Demokratîk 
PYD berake ji bo nan 
li taxan danîne daku 
pirsgirêka nan were 
çareserkirin, lê çareser 
nebûye ji ber ku ew 
bi xwe krîzê durst 
dikin da ku welatî di 
derûniyeke nebaş de 
jiyana xwe derbas bike, 
me dît ku çawa xelk di 
nava wan berakeyan de 
lihev kom bûne û şer 
dikin ji bo rebteyeke 
nan ji bo ku bê zarokên 
xwe bi nan bikin  ku ev 
yek di demekê de ye 
ku nabe kombûn bêne 
kirin ji ber vayrosa 
koronayê ku niha 
li deverê û deverên 
derdora me belav 

bûne, nabe kombûn 
were kirin û divê aliyên 
peywendîdar vê pirsa 
giring çareser bikin, û 
nehêlin ku xelk kom 
bibin û rêyekê bibînin 
ku ev xelk bi hêsanî 
nan bidest bixe da ku 
dernekeve ji derveyî 
mala xwe û nekeve 
nava kombûnan 
de. Vayrosa korona 
vayroseke metirsîdar e, 
û nabe em bi hêsanî vê 
nexweşiyê wergirin ji 
ber ku heger li  deverên 
me hat û zêde belav bû 
dê karesat li deverên 

me rû bidin ji ber 
ku xizmerguzariyên 
tenduristî jî li deverên 
me nînin û ev yek dê 
zehmtiyeke mezin çê 
bike ji bo rûbirûbûna 
nexweşiyê.
Selah Cemîl jî wiha li 
ser vê mijarê dibêje, 
niha korona di nava 
xelkê de belav bûye 
û qedexe jî hatiye 
regehandin, gelo 
wê xelkê me nanê 
zarokên xwe ji ku 
ve peyda bikin ku 
her tişt lê hatiye 
girtin, niha ji xelkê re 

dibêjin xwe biparêzin, 
ma gelo madeyên 
paqijkirinê û av li 
cem xelkê heye heta 
xwe biparêzin, divê 
aliyên peywendîdar 
xizmetguzariyan peyda 
bikin da ku welatî jî 
pabendî rênmayên 
tenduristê bibin, 
heger xizmetguzarî 
nebin dê welatî çawa 
xwe biparêze û aliyên 
peywendîdar bi çi çavî 
daxwazê ji welatiyan 
dike pabend bin.
Elikitrîk li deverên me 
nîne yan bê kêmî peyda 

dibe, û tu daxwazê ji 
xelkê dike di malên 
xwe de bimînin gelo 
wî kî di malên xwe de 
bimîne bi taybet di vê 
germa havînê de ku 
xelkê jê gelekê dilgiran 
in.
Enes Hîşam jî wiha di 
vê dervarê de dibêje, 
belavbûna vî vayrosî 
di nava xelkê me di vê 
demê de rewşa wan 
gelekî xerab dike ji 
ber ku ti qûtê wan 
nîne jibilî karê wan yê 
rojane, herwiha xelkê 
me nikare derman 

û vêtamênatan ji 
xwe û zarokên xwe 
re bikre, ew nikare 
nanê zarokên xwe 
dabên bike heta ku 
dermanan bikire yan 
madeyên paqijkirinê 
yên baş, lewma di vê 
demê de divê planeke 
baş ji bo rûbirûbûna 
vayrosê korona û vê 
rewşê were danîn, ya 
herî giring di dema 
me ya niha de dergehê 
�irokxaneya navdewletî 
ya Qamişlo bi çi rengî 
be were girtin da 
ku çûnûhatin were 
rawestin û bi vê yekê 
pêş li ber veguhestina 
nexweşiyê ji Şamê bo 
deverên me were girtin 
ku sebeba sereke ji vê 
hatina vê nexweşiyê 
re bo deverên me 
�irokxaneya navdewletî 
ya Qamişlo ye, lê pirs 
ew e çima heta niha 
ev yek nehatiye kirin 
ji ber ku hêj xelk 
çûnûhatinê dikin 
û �irokeyên tije ku 
navên wan yûşin in ku 
�irokeyeke leşkerî ye û 
wêneyên wê jî hatibûn 
belav kirin ku çawa 
xelk di nav de bûn 
bêyî liberçavgirtina 
rênmayên tenduristiyê 
û rêkarên xweparêziyê. 
Herwiha divê qedexe 
bi awayekî be ku ti 
binpêkirin têde neyê 
kirin û di heman demê 
de jê ne li ser hesabê 
qût û rizqê xelkê be, ji 
ber ku xelk rewşa wan 
ya abûrî gelekê xerab e 
û bi hewceyî wê yekêl 
ne ku alêkariya wan 
were kirin, nek ku barê 
wan zêde bibe.
Erjen Mehmûd jî wiha 
li ser vê mijarê ji 
Rojnameya Kurdistan 
re got, Kurdistana 
Sûriyê rewşa wê ji ya 
deverên din hemûyan 
cêwaztir e, û xelkê wê 
zehmetiya nebûna 
xizmetguzariyên 
sereke mîna av û 
elikitrîkê dikşînin, 
lewma jiyana wan 
zehmet û pêwêstiya 
wan bi alîkariyê heye. 

Yasaya jimare 7 li dijî gelê Kurd e

Di dema ku xelik li 
Rojavayê Kurdistanê li 
nanê xwe mane heyerî, 
di dema ku av bidest 
xelkê nakeve, di dema 
ku xelik ji metirsiya 
Koranayê nema zanin 
bê berê xwe bidin 
kuderê, di dema ku 
ne ji penaberan ba, 
bitaybet ew penaberên 
ku li Ewropayê bicih 
bûne wê hejmarek 
mezin ji xelkê bê 
xwarin û cih maba, 
Rêveberiya Xweser 
biryararekê li dijî 
penaberan derdixe.
Biryara jimare 7 sala 
2020 ku taybete bi 
parastin û birêvebirina 
samanên penaberan, 
di gelek biryaran de 
û gelek siyasetên vê 
rêveberiyê ku xwe 
dibîne dê û bavê xelkê 
û xelkê wek û  geriyê 

pez li pêşiya çavê xwe 
dibîne, ti encamên baş 
nehatin bidestxistin, 
aya eve encama bêhtir 
ji 12 hezar şehîdan ji 
mêr û jinên me?.
Ne biryara leşgeriya 
neçar, ne jî biryara 
kolandina xendekan, 
ne jî biryarên derbarê 
biratiya gelan bûn 
rêgir ku Efrîn, Serê 
Kaniyê û Girê Sipî 
neyên dagîrkirin, 
hîna jî Rêveberiya 
Xweser biryarên 
çewt li dijî xelkên 

Rojavayê Kurdistanê û 
bitaybet li dijî Kurdan 
û berjewendiyên wan 
derdixe, dawî jî biryara 
Parastin û Birêvebirina 
Samanên Penaberan.
Ev biryar, li dijî hemû 
mafên mirov e, û li gorî 
rêkfetin û girêbesta 
civakî ya Rêveberiya 
Xweser bi xwe 
yeherwiha li dijî gavên 
yekrêziya nav mala 
Kurdî ye.
Penaber, bi taybet 
penaberên Ewropa 
û revenda Kurdî li 

Ewropa di paşerojê de 
dê sened û piştevanê 
welat bin, heger baş 
li ser vê mijarê were 
xebitandin.
Ew kesên ku ew yasaya 
ne rewa nav li wan dike 
ne diyar, ne ji kêfa dilê 
xwe ji welatê xwe bar 
kirine, gelek ji wan ji 
ber siyaset û zihniyeta 
Rêveberiya Xweser bi 
xwe penaber bûne, ji 
xwe ne ceng bi dawî 
bûye, ne jî xelkê biryara 
xwe daye ku ew nema 
vedigerin welatê xwe!!!. 

di dema ku çavên 
xelikê li wê yekê ye ku 
Rêveberiya Xweser hin 
siyaset û yasayên xwe 
li gorî berjewendiyên 
xelkê, bi taybet di 
dema ku Kurd êdî 
ber bi yekrêziya nav 
mala Kurdî ve diçin, 
biguhere û li beriyarên 
xwe yên çewt vegere, 
û zemînekê peyda 
bike ku penaber û 
dewlemendên Kurd 
vegerin û li ser axa 
welatê xwe birojeyan 
saz bikin, Rêveberiya 

Xweser a ku sibê heta 
êvarî bi azadî, dadwerî 
û mafê mirovan bang 
dike, tayê herî dawî yê 
xelasa xelkê ji hejarî 
û berdewama jiyanê li 
Rojava bi biryarên xwe 
yên çewt diqetîne.
Aya kî li piştêvanê 
van biryaran e, ji 
berjewendiya kê re ev 
biryar derdikevin.
Berî ku hûn destê xwe 
deynin ser samanên 
kesên nediyar û 
penaberan, ji xwe 
bipirsin çima ew kes 
nediyar û penaber bû 
ne?
Ji destpêka 
damezirandina dewleta 
Sûriyê, samanên 
Kurdan di bin gelek 
pirojeyê awarte û 
yasayên stemkar hatine 
desteser kirin û di 
encam de xelkên biyanî 
li ser axa Rojavayê 
Kurdistanê niştecî 
bûne û Kurd ji neçarî 
penaber û aware 
bûne, lê niha ev yek 
bi destê xwedêgiravî 
Rêvberiyaeke Kurdî 
dibe, û ev yek a herî 
metirsîdar e.

Dîroka zanista Gîyayên Pizişkî

Ji mêj ve mirov 
nexweşî bi Gîyayan 
dermandikirîn,yekem 
nişanê bikaranîna geya 
jo bo çareserkirîna 
nexweşîyan li şeş 
hezar sal berî zayinê 
divegerê.
Tê zanîn kû nêzîkî  
12 hezar core Geya 
wekû derman bi 
kar hatinaanîn lê bi  
demê re hinek hatine 
jibirkiriîn û  êdin ta 
roja îro birkartên ji bo 
gelek nexweşîyan,di 
her hal de her Gîyak bi 
rengekî sifatê dermanî 
li xwe digrê.li gor 

şûnwaran Somarîyan 
yekem milet kû Gîya 
wekû derman bi 
karanîbûn,bi dûv wan 
re Babîlî,Aşûrî,herwiha 
Misrî ya (Firawniya).
Li Misrê berî 4 hezar 
sal berî zayinê yekem 
pirtûk li ser Pincarên 
Dermanî hatîye 
nivîsandin û dihat 
bikaranîn wekî lêveger 
(Farmokopî)tê de 
jimarek mezin ji navê 
Gîyayan û taîbetmediya 
wan Pizişkî hatiye 
tomarkirin kû ta îro  
birkartên wek (Alo,Bot

avk,Xûşîr,Dendevrîş,)he
r wiha gelek Gîyayên di.
Dektor ê navdar e 
Yonanî Hîpokrat (460-
377)berî zayinê di karê 
xwe yê nojdarî de zor 
core Gîya bi kar anîne.
Hîpokrat 236 Gîya 
di pirtûka xwe de 
nivîsandiye,her wiha 
Sifatê wan ê pizîşkî..
Lê Dioskerîd textorê 
herî merd di warê 
Medicîne de kû tê 
naskirin bi Bavê 
(Fitoterepî)an kû 
nojdarî bi Gîya  di sala 
100 dî berî zayinê 

Dr.Mûnîb Ahmed     

Idrîs Hiso 

karekî zor giranbûna 
çêkiriye ew jî (Materia 
Medica)ev pirtûk tê 
de bi ferehî behsa 
gelek core Gîya û sifat 
û pergala wan kû ji 
bo hemû nifşên li peî 
xwere wekî lêvegerek 
taîbet tê naskirin hata 
roja îro,ev pirtûk bi 
zimanê Latînî hatiye 
wergerandin û ji 
aliyê gelek pizişken 
Awropayê ta dawiya 
sed salîya 16an di hat 
bikaranîn wek pirtûka 
li ser masê.
Glavdî Galan (130-

200)zaînî Dektorê 
Romannî di vî warî 
de karekî zor taybet 
kiriye ew jî çawanîya 
çêkirina şerbetê û tozê 
ji beşên Gîya (Reh,dar,p
ell,Gûl,Navîk)û şêwaza 
vexwarîna wî dermanî 
û ji bo çi nexweşiya.
Mezintirîn Textor,H
elbestvan,Filesûf û 
zaniyar e Tacîkî Ibn 
Sîna (9801037-)zayînî 
di karê xwe de 
(Alkanûn)Qanûna 
Ilmê Nojdarî ye 900  
core Gîya bi tafsil 
şirovekiriye. û ji bo çi 

nesaxiya bikaranîna 
wan.
Gelê Kurdistanê ji mêj 
ve Gîya wekû derman bi 
kar tenê li ser çiyayên 
Kurdistanê û li deşt 
û li ber Rûbaran zor 
corên Pincaran çê 
dibin bi xwe bê kû kes 
çavê xwe bi dê wan û 
ev Gîya yek karê wan 
ji bo gelek nexweşîyan 
bikarbînê Nimûne 
zorîn ji wa Dendevrîş 
(Dirankurîsk)jê 
derman 
derdixin bi navê 
(Khellin)dermanekî 
başe ji bo jinavbirina 
Keviran ji Gurçikan.
Li welatên pêşketî 
gelek girîngî tê dan 
di vî warî de û Baxên 
Gîyayên kû Derman ji 
wan çê dikin hene ji bo 
vê yekê jî Zanîngehên 
Kurdistanê û Fakûltên 
Zanista Dermansazî tê 
xwestin girngîdan di vî 
warî de.

Mala min
Gelo te ez jibîr kirim?
Bîranînên teyî germ hîna min 
dûrpêç dikin
Hêdê .. hêdî
Mîna sêleke sincirî
Min dibrêje 
Guhê xwe pêl dikim li qîjê wan 
dîwaran û di pûnijim
Her şev 
Xwe digevêzim di nav xewnan de 
heya xwen di westin ..
Destê xwe berû heyva li ser banê 
te dirêj dikim heya teliyên şevê 
ditevizin
Heyrana wê hilmê me ez
Şîrêz bûye li ser dîwarên dilê min

Cîrokên zarokan hîn veşartîne . ..
Ode..ode
Dibakin
Kanî hûn..?!
Em li virin
Em li wirin
Nezanim em li kûdê ne
Bendewarim
Dil wêranim
Mala min..
Mala wan cavên şil
Dilê bi keser
Mala min..
Hêlîneke biçûke
Ji welatekî tim dinale....
Tim dinale..!

Necah Hovik

Mala min Mihemed Dûman, yek ji stûnên foloklorê Kurdî 
ji nav me bar kir

Kurdistan- Şêxo Efrînî

Tevî ku sala 2020an hîn jî bi 
dawî nehatiye, lê salek reş e di 
dîroka hunera Kurdî de, nexasim 
li ser  Rojavayê Kurdistanê, tê 
de hunermendên qedirbiha û 
qedirgiran ji nav me ber kirin.
Di destpêke de, hunermend Seîd 
Yûsif di rêkefta 26ê meha Sibatê 
xatir ji me xwest. Herwiha piştî 
wî bi çend heyvan di 4ê Gulanê de 
hunermend Seîd Gabarî jî ji nav me 
bar kir.
Di 5ê Gelawêjê de (Tebaxê) dîsa 
hunera Kurdî stêrkek ji dest da, 
ew jî kemanjenê navdar Mihemed 
Dûman e. Mihemed Dûman, navê  wî 
yê resen Mihemed Xelîl Xazî ye, ji 
şêniyên bajarê Kobanê yê Rojavayê 
Kurdistanê ye, lê bi koka xwe ji 
Kerkûkê ye. 
Di sala 1929an de li navçeya Şêran 
yê Kobanê hatiye dunyayê, li Herêma 
Kobaniyê mezin bûye, gund bi gund 
geriyaye. Ji biçûkaniya xwe ve fêrî 

kemanceyê bûye, lewma ji kesên 
yekemîn e li Rojavayê Kurdistanê ku 
li kemanceyê dane.
Di ber lêdana kemanceyê de, gelek 
stranên gelerî û kulturî vejandine û 
gotine.
Di pir karên hunerî bi hunermendên 
navdar, mîna Baqê Xido, Cemîl 
Horo, Elî Tico, Buhar Xan û hin 
hunermendên din re  beşdar kiriye û 
bi hev re berhem derxistine.
Mihemed Dûman, bi hersê zaravayên 
soranî, kurmancî, zazakî, û bi 
zimanên erebî û turkî diaxvî.
Ta 2014an li Kobanê bû, piştî şerê 
DAIŞa teror, penaberî Bakurê 
Kurdistan bû.
Beriya jiyana xwe ji dest bide, di 
perçevîdiyoyekê de, bi dilekî melûl 
lêbûrîna xwe ji şêniyên Kobanê 
xwest û xêrê ji hemûyan re dixwaze, 
û hêvî dike ku careke din vegere 
Kobanê, lê qedera wî ew bû ku, di 
91 saliya xwe de koça dawiyê bike, û 
çavên xwe bi dîtina Kobanê kil neke, 
û kul, keser û hesret di dilê wî de 

bimînin.
Wesiyeta hunermend ew e ku li zêdê 
xwe bi axê were spartin, lê li Bakurê 
Kurdistanê hat veşartin û biryar 
e, piştî rewş asayî bibe, û korona 
nemîne  termê navbûrî ji bo Kobanê 
were veguhestin.
Di dawiyê de tiştek ji destê me 
dernakeve ji bilî em lavayan jê re 
bikin ku Xwedayê mezin di bihuşta 
xwe de şa bike. Dê her bimîne zindî, 
nifşên bê jî dê li ser deng û awazên 
Mihemed Dûman mezin bibin.

Kurdistan-Bidûvçûn

48 sal di ser koça dawî ya nivîskar 
û helbestvanê Kurd Qedrî Can 
re derbas dibin. Qedrî Can ku bi 
helbestên xwe qonaxeke nû di 
helbesta Kurdî ya nûjen û azad de 
dabû destpêkirin, di heman demê de 
çîroknivîs û wergêr jî bû.Ronakbîrê 
Kurd Qedrî Can, navê wî yê rast 
Ebdilqadir Ezîz can e. Sala 1911an 
li Dêrika Çiyayê Mazî ya girêdayî 
Parêzgeha Mêrdînê li Bakurê 
Kurdistanê ji dayik bû.
Qedrî Can xwendina xwe ya seretayî 
û navendî li Dêrikê qedand. Paşê 
Binxet bû û li bajarê Amûdê rûnişt, 
dûre jî sirgûnî Şamê bû û li wir jiya.
Qedrî Can piraniya nivîsên xwe di 
rojname û kovarên Bedirxaniyan 
de wek Hawar, Ronahî û Roja Nû 
de belav kirin. Qedrî helbestvan, 
çîroknivîs, gotarnivîs û wergêr bû.
Wî gelek helbestên girîng û navdar 
a�irandin wek: Rêya Taze ku sala 
1936an hat nivîsandin û li gor gelek 
kesan mîna destpêka helbesta Kurdî 
ya nûjen tê hesibandin. Herwiha 
Gula Sor, Loriya Bedirxan, Şêrê 
Welat Barzanî hat, Hesinkar, Name 
ji xortên Cizîrê re, Serokê Komara 
Mihabadê, Cejna Oktoberê û hin 
helbestên din.
Di warê çîroknivîsiyê de jî, Qedrî Can 
gelek çîrok li pey xwe hiştin wek: 
Serencam, Gulçîn, Muhra Silêman, 
Heyva Çardeşevî, Rojên Derbasbûyî 

û hin çîrokên din.
Ji xeynî helbest û çîrokan, Qedrî 
Can gelek gotar jî di Hawar û Roja 
Nû û Ronahiyê de nivîsandin, 
mîna: Bihara Dêrikê, Silêman 
Bedirxan, Yaneya Serkewtin. 
Herwiha pêşgotina dîwana yekem a 
Cegerxwîn nivîsand.
Ji bilî van Can di warê wergerê de jî 
xebitiye. Bi taybetî kitêba nivîskarê 
Rûs Grigory Petrov (Li Welatê 
Zembeqên Gewr) kir Kurdî.
Qedrî Can di 9 Tebaxa a sala 1972an 
de, li Şama paytexta Sûriyê koça 
dawî kir û li goristana Şêx Xalidê 
Neqişbendî li Taxa Kurdan bi axa sar 
hat spartin.

48 sal 
di ser koça Qedrî Can re derbas dibin

Zanim ezê bimrim , heger 
Dilber ji destê min here 
Roj û şevan digrîm li ser 
A vî dilî bû eşkere 

Yek ta ji por , dêm û enî 
Çavên belek reş wek tenî 
Wan gotina , ez wî kenî 
Nadim bi zîv , zêr û pere 

Jê hez dikim ez bê derew 
Dilber çiqa şêrîne ew 
Naz û gelek qenc û bedew 
Şeng û çeleng û nûbere 

Dilber heger pê şa nebim 
Cem rûnenim ez ra nebim 
Mam dil birîn hetta hebim 
Sebra dilê min dilbere . 

Îmad Hemdî 

Dilber 


